
MINUTI

Il-Minuti tal-Laqgħa Nru 32 li saret nhar l-Erbgħa, 11 ta’ Marzu 2020 ġew ikkonfermati.

KORRISPONDENZA

IĊ-CHAIRPERSON (Onor. Etienne Grech): Nixtieq ninformakom li s-Segretarju tal-Kumitat għaddilkom permezz tal-email ir-Rapport Annwali ta’ Ħidma għas-sena 2019 mill-Bord Indipendenti għall-Ilmenti dwar il-Pulizija. Dan ir-rapport irridu npoġġuh fuq il-Mejda tal-Kumitat imma jekk għandkom xi kummenti x’tgħaddu dwaru tistgħu tgħadduhom.
 
ONOR. DAVID AGIUS: Il-prassi hi li niddiskutuh jew li sempliċiment tgħaddihulna u nqiegħduh fuq il-Mejda tal-Kumitat? 

IĊ-CHAIRPERSON: Le, kemm inqiegħduh fuq il-Mejda tal-Kumitat imma suppost irċevejtu kopja tiegħu u kellkom ċans tifluh.    

ONOR. DAVID AGIUS: Jiġifieri sal-laqgħa li jmiss nistgħu ngħidulek jekk nixtiequx niddiskutuh jew le? 

IĊ-CHAIRPERSON: Le, sakemm ma tridux li npoġġuh fuq il-Mejda. 

ONOR. DAVID AGIUS: Le, nixtieq narah ftit aktar fid-dettal. 

IĊ-CHAIRPERSON: Mela f’dak il-każ arah bil-kwiet u mbagħad ... Mela se nqiegħed fuq il-Mejda tal-Kumitat:

	Rapport Annwali ta’ Ħidma għas-sena 2019 - Bord Indipendenti għall-Ilmenti dwar il-Pulizija 

PREŻENTAZZJONI MIS-SUR MATTHEW VELLA, CEO TAS-SOCIAL CARE STANDARDS AUTHORITY DWAR IL-ĦIDMA U L-PJANIJIET TAL-AWTORITÀ GĦAS-SEBA’ SNIN LI ĠEJJIN

IĊ-CHAIRPERSON: Issa ngħaddu għall-item prinċipali fejn se jkollna preżentazzjoni mis-Sur Matthew Vella, Chief Executive Officer tas-Social Care Standards Authority, dwar il-ħidma u l-pjanijiet tal-Awtorità għas-seba’ snin li ġejjin. 
Is-Sur Matthew Vella. 

IS-SUR MATTHEW VELLA (Chief Executive Officer Social Care Standards Authority): Sur President, l-ewwel nett nixtieq nirringrazzjakom talli aċċettajtu t-talba tagħna sabiex niġu quddiem dan il-Kumitat u nagħtukom din il-preżentazzjoni. Bħala Awtorità tal-iStandards ta’ Ħarsien Soċjali ilna għal dawn l-aħħar sentejn niffunzjonaw. Aħna r-regolatur tas-servizzi kollha tal-ħarsien soċjali. X’ifisser dan? Ifisser li nirregolaw is-servizzi kollha; minn djar tal-anzjani għal djar tat-tfal, u s-servizzi kollha li jingħataw jew minn xi uffiċċju jew minn xi premises oħra. Mela fejn qabel kull min kien jopera fis-servizz ta’ ħarsien soċjali ma kellux bżonn liċenzja biex jopera, illum il-ġurnata kulħadd irid ikollu liċenzja biex jopera. 

Xtaqt nagħtikom ftit ħarsa ġenerali dwar kif inhi mwaqqfa l-Awtorità u l-istrutturi tagħha. Se nagħtikom ukoll ħarsa ħafifa tar-rapport annwali li ġie mqiegħed fuq il-Mejda tal-Kamra mill-Ministru Michael Falzon fit-28 ta’ April li għadda. U mbagħad nitkellmu ftit fuq il-viżjoni strateġika tal-Awtorità. Bħala Awtorità ġejna mwaqqfa sa mill-bidu bil-missjoni u l-viżjoni li niddjalogaw u nikkolaboraw. Il-ħsieb ta’ din l-Awtorità mhuwiex li jkollok awtorità li toqgħod tgħajjat u tagħmel ħafna storbju imma l-iskop hu li jkollok awtorità li tinvolvi lil min qed jirċievi s-servizz u tixtieq li min jipprovdi s-servizz nitkellmu u niddjalogaw flimkien għax fl-aħħar mill-aħħar hawnhekk qegħdin nitkellmu fuq l-aktar persuni vulnerabbli. Jekk inħarsu ftit lejn kif inhi l-istruttura tas-settur naraw li s-social welfare structure llum għandha lil min jipprovdi s-servizz, il-Ministeru, lil min iservi ta’ vuċi għall-aktar persuni vulnerabbli, il-kummissarji differenti, u mbagħad għandek lilna, l-Awtorità. 

Ħa nagħti ħarsa ħafifa tal-organisational chart tal-Awtorità. Hawnhekk tistgħu taraw ftit l-uffiċċji differenti li għandna u ċjoè l-uffiċċju tal-liċenzjar u l-adozzjonijiet, l-uffiċċju li jieħu ħsieb ir-regolamentazzjoni u l-istandards u l-uffiċċju tal-ispettorat. Għandna wkoll uffiċċju responsabbli mill-quality assurance, l-uffiċċju tal-corporate services u l-uffiċċju finanzjarju. Jekk inħarsu ftit lejn il-firxa kollha li din l-Awtorità tirregola naraw li qed nitkellmu fuq adozzjonijiet, vjolenza domestika, community services, servizzi tal-anzjani, servizzi tal-persuni b’diżabilità, eċċ., jiġifieri bejn wieħed u ieħor illum qegħdin nitkellmu fuq madwar 300 servizz. Is-sena l-oħra, jiġifieri fl-ewwel sena, kellna 216-il servizz u għandna numru ta’ liċenzji oħrajn li bħalissa qegħdin jinħadmu. U kif tgħid l-istess liġi, kull sena ssir ir-renewal tal-liċenzji, jiġifieri ma tingħatax liċenzja darba għal dejjem imma kull sena jrid ikun hemm ir-renewal tagħha. 

Issa se nispjega l-irwol tal-uffiċini differenti u se nibda billi nispjega ftit fuq ir-regolamentazzjoni u l-istandards. Dan huwa l-uffiċċju responsabbli milli jifformola r-regolamentazzjoni u jagħmel standards ġodda. Tajjeb ngħidu li dawn l-istandards u dawn ir-regolamentazzjoni dejjem jiġu żviluppati wara konsultazzjoni sħiħa ma’ min qed jirċievi s-servizz, mal-qraba tagħhom u ma’ min irid jipprovdi s-servizz u d-diversi professjonisti f’dak il-qasam. Għandna mbagħad l-ispettorat li huwa l-uffiċċju li permezz tiegħu nassiguraw li għandek l-istandards li verament qegħdin jiġu pprattikati u segwiti. Bħala Awtorità nagħmlu tliet tipi ta’ spezzjonijiet; dawk li jwassluk sabiex tingħata liċenzja, dawk ta’ moniteraġġ u dawk ta’ feedback. L-aħħar tnejn, jiġifieri dawk ta’ moniteraġġ u dawk ta’ feedback ma jkunux announced, jiġifieri ma ninformawhomx u jsiru f’ħinijiet differenti, anke matul il-weekend kif ukoll filgħaxijiet. 

L-uffiċċju li jmiss huwa l-Licensing and Adoptions Central Authority Office. Hawnhekk barra l-uffiċċju tal-liċenzji, li kif diġà spjegajt kulħadd għandu bżonn liċenzja biex jopera, dan l-uffiċċju huwa responsabbli wkoll mill-adozzjonijiet f’Malta. Fil-fatt hawnhekk inservu bħala Central Authority skont il-Konvenzjoni ta’ Hague u diversi liġijiet oħrajn. Għandna wkoll il-Quality Assurance Office fejn hawnhekk naraw li l-affarijiet qegħdin jimxu skont il-protocols u l-policies differenti li jkunu ġew stabbiliti kif ukoll nagħtu każ l-aspett tal-komunikazzjoni fejn naraw li nkunu qed nikkomunikaw. Iż-żewġ uffiċini l-oħrajn huma relatati mal-corporate services u mas-settur finanzjarju. U dawn ż-żewġ uffiċini jagħtu s-sapport meħtieġ. 

Issa se nagħtikom ħarsa ħafifa tar-rapport annwali li ġie mqiegħed fuq il-Mejda tal-Kamra ġimagħtejn ilu. U se nibda billi nagħti ħarsa lejn il-ħidma li saret fis-settur tar-regolamentazzjoni. Tajjeb ngħidu li f’dawn is-sentejn li ilha topera din l-Awtorità bdejna nfasslu r-regolamentazzjoni u l-istandards. Qabel twaqqfet din l-Awtorità ma kienx hemm regolamentazzjoni u l-istandards li kien hemm kienu dawk minimi nazzjonali u li mhux kulħadd kellu l-obbligu li jimxi magħhom. 

IĊ-CHAIRPERSON: Tista’ tgħidilna meta twaqqfet l-Awtorità u b’liema liġi ġiet imwaqqfa? 

IS-SUR MATTHEW VELLA: Is-Social Care Standards Authority ġiet imwaqqfa permezz ta’ Kap. 582 tal-liġijiet ta’ Malta u twaqqfet bil-funzjonijiet kollha tagħha. Qabel kien hemm dipartiment żgħir minflokha u mbagħad kien hemm diskussjoni sħiħa fil-Parlament fl-2018, u daħlet fis-seħħ fit-18 ta’ Mejju 2018. Bħala regolamentazzjoni rajna mudelli ta’ pajjiżi oħra u ndunajna li ħafna drabi, fis-social field, bdejna nitkellmu ma’ regolaturi oħrajn fuq standards imma meta tiġi biex tkejjel l-aspett ta’ kwalità kienet qed tkun xi ftit jew wisq diffiċli. Għalhekk ikkreajna dak li llum qed insejħulhom is-social regulatory standards. Issa l-istandards kollha jkunu mwaqqfin b’avviż legali u għal kull standard għandek numru ta’ quality indicators, jiġifieri x’inhi l-kwalità li taspira li tilħaq, kif ukoll performance indicators li huwa x-xogħol li l-carers, is-social workers u n-nurses iridu jagħmlu biex b’mod tanġibbli, ta’ kuljum, ikunu qegħdin jilħqu proprju dawk l-istandards.  

Tajjeb ngħidu li hawnhekk imxejna fuq paradigm shift, jiġifieri ma ffokajniex fuq standards li jkunu qegħdin jiffokaw fuq il-proċedura u l-aspett burokratiku imma ffokajna fuq standards li jiffokaw fuq il-bżonnijiet tan-nies. Issa x’inhuma l-bżonnijiet  tal-persuni vulnerabbli? Fl-istandards li qed naħdmu fuqhom bħalissa, u li se nkunu qed nikkonsultaw mas-Segretarjat tal-Onor. Rosianne Cutajar, għandek ix-shelters tal-vjolenza domestika, x’tip ta’ kwalità qegħdin noffru u li rridu naspiraw mill-aspett soċjali. Is-sena l-oħra għalaqna is-social regulatory standards - li mbagħad daħlu fil-liġi permezz ta’ avviż legali - fuq l-aspett tal-adozzjonijiet, fuq l-aspett tad-diżabilità u allura s-settur kollu tad-diżabilità ġie rregolat, kif ukoll l-aspett tas-substance abuse fejn hemmhekk għandek l-istandards kollha in place. Saret konsultazzjoni mat-tfal fuq l-alternative care u emmnuni kienet esperjenza sabiħa li toqgħod bilqiegħda ma’ dawn it-tfal u tisma’ dak li jixtiequ. Dawn huma tfal li ħarġet care order fuqhom jew li għal xi raġuni jew oħra ma jistgħux jgħixu mal-familji bijoloġiċi tagħhom. Aħna fassalna standards fuq ix-xewqat tagħhom u rajna li t-tfal u l-persuni vulnerabbli l-oħra jkunu involuti f’kull deċiżjoni li qed issir u li qed tħalli impatt fuq il-ħajja tagħhom. 

Is-sena l-oħra bdiet il-ħidma sabiex San Vinċenz, għall-ewwel darba, ikollu l-istandards tiegħu u fi Frar li għadda dawn ġew ippubblikati u daħlu f’avviż legali. Saret ukoll ħidma fuq l-istandards ta’ community based u outreach services. Kif nafu llum ħafna mis-servizzi fil-ħarsien soċjali qegħdin nimbottawhom sabiex jimxu għall-komunità ħalli jkunu aktar qrib tal-persuni vulnerabbli. Xogħol ieħor li għamilna kien li żviluppajna quality tools li permezz tagħhom tkejjel il-kwalità tas-servizzi differenti. Fis-snin li ġejjin irridu naslu li - kif jagħmlu pajjiżi Ewropej oħrajn - kull servizz jingħata public rating, jiġifieri servizz, wara li jiġi audited joħroġ rapport - li jkun pubbliku - kemm tas-servizzi tal-Gvern, kemm tal-Knisja u kemm tal-NGOs għax Artikolu 22 tal-liġi tagħna jitkellem li aħna bħala Awtorità rridu nimxu ma’ kulħadd l-istess, kemm mal-NGOs, kemm mal-Knisja kif ukoll mal-privat. 

ONOR. MARIA DEGUARA: Għadek kif semmejt li għamiltu audit standards tal-SVPR. Jiġifieri issa se jitqies bħala residential home għall-anzjani jew se jibqa’ xorta taħt il-Ministeru tas-Saħħa? Qabel ma stajt tagħmel l-ebda referenza għalih għax jgħidlek dak mhuwiex residenza imma parti minn sptar. Allura issa se jiġi meqjus bħala parti mill-istandards tad-djar tal-anzjani? 

IS-SUR MATTHEW VELLA: Onor. Deguara, kif taf fl-2013 San Vinċenz ma baqax aktar mal-Ministeru għas-Saħħa imma mexa għall-Ministeru għall-Familja, fejn hemmhekk l-iskop kien li jiffoka aktar fuq l-aspett soċjali. Meta niġu għal San Vinċenz jingħataw żewġ liċenzji; waħda mill-Awtorità tagħna u waħda mill-Ministeru għas-Saħħa peress li f’San Vinċenz hemm il-medical coverage u hemm l-equipment. Mela hemmhekk jibqa’ jiġi monitored b’mod konġunt biex nissimplifikaw il-burokrazija u allura naħdmu flimkien mal-Awtoritajiet tas-Saħħa. Issa f’dawn l-istandards qed nenfasizzaw fuq numru ta’ affarijiet, fosthom programm ta’ kura fuq l-individwu u l-aspett soċjali. Dwar l-active ageing qegħdin naraw li l-anzjani jkunu attivi kemm fil-komunità kif ukoll fid-djar residenzjali. Għandna 39 dar residenzjali li huma liċenzjati. Rajna t-tip ta’ residenti li hemm f’San Vinċenz u żviluppajna standards apposta. Għad-39 dar l-oħra, fl-2015 kien hemm dawk l-istandards li saret konsultazzjoni fuqhom u kienet għaddiet forma ta’ policy imma din qatt ma daħlet fis-seħħ. 

Li għamilna kien li fi Frar li għadda ħriġna għal konsultazzjoni pubblika sett ta’ standards ġodda li huma mfassla fuq id-djar partikolari. Kellna nwessgħu l-konsultazzjoni pubblika minħabba li fi Frar faqqgħet l-issue tal-COVID-19 u allura ridna li nagħtuhom aktar spazju u fil-fatt il-konsultazzjoni se tagħlaq fl-aħħar ta’ Ġunju. B’hekk se jkollna standards speċifiċi għal San Vinċenz għax it-tip ta’ demands and needs tiegħu huma partikolari. Imbagħad għad-djar residenzjali l-oħra, jiġifieri għad-39 l-oħra, minħabba li t-tip ta’ kura li jingħataw fihom hija differenti, u hija differenti għax għandhom klijenti differenti b’dipendenzi differenti, qegħdin infasslu standards li se jolqtu proprju dawk it-tip ta’ demands. 

ONOR. MARIA DEGUARA: Din diġà għaddejnieha bħala liġi? 

IS-SUR MATTHEW VELLA: Ta’ San Vinċenz iva imma tal-oħrajn għad hemm il-konsultazzjoni għaddejja. 

ONOR. MARIA DEGUARA: Meta għaddejnieha l-liġi tad-djar residenzjali tal-anzjani? 

IS-SUR MATTHEW VELLA: Le, s’issa l-istandards li għamilna kienu ta’ San Vinċenz li għaddew permezz ta’ legal notice. 

ONOR. MARIA DEGUARA: Jiġifieri meta għaddejna l-liġi tal-istandards kienet ġenerali? 

IS-SUR MATTHEW VELLA: Eżatt. Fil-fatt aħna konna preżenti fl-istadju ta’ Kumitat. Hemmhekk kien hemm żewġ awtoritajiet u mbagħad il-ħsieb kien li jingħaqdu f’awtorità waħda u l-istandards ma jidħlux fil-liġi mill-ewwel imma ssir konsultazzjoni pubblika għal kull sett ta’ standards u dawn jidħlu f’avviż legali. Kienet saret dik id-diskussjoni dakinhar u llum ġejna hawnhekk biex dik id-diskussjoni li saret fil-Kumitat Permanenti għall-Konsiderazzjoni ta’ Abbozzi ta’ Liġi nurukom li mxejna magħha.  

Biċċa xogħol oħra importanti li għamilna s-sena l-oħra kienet in-National Adoption Strategy. Meta nitkellmu fuq in-National Adoption Strategy, qegħdin naraw li din għandha tliet pilastri; l-ewwel approach jiffoka fuq il-klijenti, jiġifieri kemm it-tfal kif ukoll il-prospective adoptive parents. Ħassejna l-ħtieġa li t-taħriġ irid jingħata kemm lil min qed iħejji ruħu bħala prospective adoptive parents kif ukoll lill-professjonisti. U bħala parti minn din l-istrateġija ma qgħadniex induru fuq l-aġenziji akkreditati u ngħidulhom biex jagħtu t-taħriġ huma imma bħala Awtorità ħassejna l-ħtieġa li din nagħtuha aħna. Fil-fatt ġibna wkoll professjonisti minn barra u ttrattajna l-erba’ aġenziji akkreditati l-istess. U qsamna dawn il-best practices. Minn din l-istrateġija ġiet imwaqqfa collaborative platform. Kull kwart tas-sena aħna niltaqgħu mal-aġenziji akkreditati u magħhom niddiskutu it-taħriġ u nagħtu ħarsa lejn is-settur tal-adozzjonijiet. Permezz ta’ din l-istrateġija ħafna mill-framentazzjoni li kellna fis-settur naqqasnieha u l-aspett tal-burokrazija pprovajna nissimplifikawh. 

Fil-fatt qegħdin naħdmu sabiex ikollna l-blockchain system għall-proċess tal-adozzjonijiet biex anke l-awtentiċità tad-dokumentazzjoni u l-aspett ta’ kemm idumu jistennew ċerti affarijiet ... Intom titkellmu bħalma nitkellmu aħna ma’ prospective adoptive parents u tafu kemm il-weġgħat li jkollhom dawn in-nies huma kbar, speċjalment meta jkun hemm dik l-istennija. Aħna qed inkomplu nikkonsolidaw u nipprovaw nifhmu pajjiżi ġodda li dejjem ikunu qed jimxu mal-Konvenzjoni ta’ Hague għax importanti li tkun qed timxi ma’ dawn il-pajjiżi biex b’hekk ma jkollokx problemi legali u ma jkollokx issues relatati ma’ adozzjonijiet illeċiti. Waqqafna kumitat ta’ simplifikazzjoni u l-element ta’ riċerka. Fil-fatt, fil-ġimgħat li ġejjin, se nkunu qegħdin nippreżentaw rapport fuq dan is-settur. 

ONOR. DAVID AGIUS: Kieku kellek tieħu ritratt tal-aħħar sena tkun tista’ tgħidilna x’inhi s-sitwazzjoni tal-applikazzjonijiet pendenti? 

IS-SUR MATTHEW VELLA: Bejn wieħed u ieħor ikun hemm 60 applikazzjoni fis-sena. Is-sena l-oħra saru 48 adozzjoni, jiġifieri hemm shortage żgħir li mhuwiex ġej għax aħna jew waħda mill-aġenziji akkreditati ma tagħmilx ix-xogħol tagħha imma għax il-pajjiżi minn fejn jiġu t-tfal, minn fejn isir il-matching, l-aspett li qed jagħtu lit-tfal dejjem qiegħed jonqos. U dan għaliex kull pajjiż qed jirrikonoxxi li t-tfal aħjar iżommhom għandu għax huma importanti minn aspetti differenti, inkluż dak ekonomiku. Apparti minn hekk anke l-Hague Bureau qiegħed jenfasizza ħafna li t-tfal kemm jista’ jkun jinżammu fil-pajjiż oriġinali tagħhom. 

ONOR. DAVID AGIUS: Liema huma l-pajjiżi li aħna naċċettaw minnhom illum?  

IS-SUR MATTHEW VELLA: Hemm lista sħiħa, fosthom il-Portugall li għall-koppji LGBTIQ jistgħu jaddottaw minn dan il-pajjiż. Imbagħad għandek pajjiżi bħall-Indja u qed naħdmu bis-sħiħ mal-Vietnam u l-Kambodja għax hemmhekk għandna ftehimiet iffirmati. U għandek pajjiżi bħall-Bulgarija, il-Polonja u l-Albanija. Imma mbagħad meta tara kemm ikollhom tfal għall-addozzjoni ssib li l-ammonti mhumiex kbar daqshekk. 

ONOR. DAVID AGIUS: Hemm pajjiżi li qed nirrifjutaw li nġibu t-tfal minnhom? 

IS-SUR MATTHEW VELLA: Le, s’issa m’għandniex minn dawk il-pajjiżi. 

ONOR. DAVID AGIUS: Hemm minnhom li jirrifjutaw milli jagħtuna? 

IS-SUR MATTHEW VELLA: Lanqas. Aħna dejjem nimxu mal-Hague Convention. Din hija l-aktar liġi importanti fuq l-adozzjonijiet u importanti li timxi magħha għax tevita l-adozzjonijiet illeċiti. Dawn huma sitwazzjonijiet fejn ċerti pajjiżi, anke pajjiżi kbar, ġew ikkritikati fil-passat għax ma segwewx dawn il-proċeduri u mbagħad wara kien hemm riperkussjonijiet kbar. 

ONOR. DAVID AGIUS: Kemm kellna familji Maltin is-sena l-oħra li tefgħu l-applikazzjoni tagħhom u ġew rifjutati?  

IS-SUR MATTHEW VELLA: Ma nafx ngħidlek bl-amment għax dik l-informazzjoni toħroġ minn bord indipendenti. Dak hemm l-Adoptions Board li joħroġ mill-Adoptions Administration Act. 

ONOR. DAVID AGIUS: Li jaħdem fuq l-istandards li toħorġu intom? 

IS-SUR MATTHEW VELLA: Le, ma jaħdimx fuq l-istandards imma jieħu ħsieb il-proċess tal-adozzjonijiet. Aħna nieħdu ħsieb li nirregolaw is-settur filwaqt li dan il-bord jieħu ħsieb il-proċess tal-matching u li japprova l-prospective adoptive parents. 

ONOR. DAVID AGIUS: Għandna standards għall-familji biex ikunu jistgħu jimxu magħhom?

IS-SUR MATTHEW VELLA: Iva, għandna standards u dawn qegħdin in place. 

ONOR. DAVID AGIUS: Minn min huma magħmulin? 

IS-SUR MATTHEW VELLA: L-istandards aħna nieħdu ħsiebhom u qegħdin in place. Dawk jieħdu ħsieb kemm l-aġenziji akkreditati u allura kif jiġu … 

ONOR. IVAN BARTOLO: L-aġenziji li jgħinu għall-adozzjonijiet. 

IS-SUR MATTHEW VELLA: Eżatt. Dawk insejħulhom aġenziji akkreditati. 

ONOR. IVAN BARTOLO: U kemm hemm minn dawn l-aġenziji? 

IS-SUR MATTHEW VELLA: Bħalissa għandna erbgħa, fosthom l-Aġenzija Appoġġ u tlieta oħra li huma privati. Issa għalkemm huma privati dawn jimxu mal-Hague Convention li ma tħallikx tagħmel xi forma ta’ profitt. Fil-fatt kull sena jkun hemm il-financial audits u jkun hemm l-iċċekkjar meħtieġ qabel jingħataw ir-renewal tal-liċenzja. 

IĊ-CHAIRPERSON: L-Awtorità tagħkom tkopri ħafna entitajiet soċjali, però meta ssibu xi fault f’xi waħda minnhom, tistgħu tkunu punittivi jew inkella kemm sempliċement tikkonsultaw magħhom?  

IS-SUR MATTHEW VELLA: Bħala Awtorità nagħmlu l-ispezzjonijiet tagħna u jekk minn dawk l-ispezzjonijiet joħorġu xi nuqqasijiet noħorġu numru ta’ rakkomandazzjonijiet u lil dik l-entità partikolari nagħtuha timeframe ta’ ġimagħtejn jew tlieta, skont il-każ, sabiex tagħtina l-pjan ta’ azzjoni tagħha. Fil-fatt meta l-liġi kienet qiegħda tiġi diskussa fil-Kumitat Permanenti għall-Konsiderazzjoni ta’ Abbozzi ta’ Liġi enfasizzat fuq dan il-punt li tagħti ċans lis-service provider sabiex jiġi bi pjan ta’ azzjoni. Aħna dejjem nesiġu li fil-pjan ta’ azzjoni jkun hemm milestones u miri dwar meta se jkunu qegħdin jintlaħqu għax inella jkunu pjanijiet fis-sħab. Imbagħad naturalment nagħmlu wkoll follow up ta’ dawk l-azzjonijiet u milestones. Jekk ikollok service provider li jew ikollu nuqqasijiet kbar jew ikun hemm sitwazzjonijiet ta’ ċertu periklu, bħala Awtorità nistgħu nieħdu miżuri kemm amministrattivi kif ukoll ta’ penali. Is-sena li għaddiet kellna miżuri differenti, fejn ħriġna multi u anke rreferejna każijiet għand il-pulizija. 

IĊ-CHAIRPERSON: Pereżempju, tistgħu saħansitra tagħlquha dar tal-anzjani? 

IS-SUR MATTHEW VELLA: Iva, nistgħu għax jekk ikun hemm bżonn li tirrevoka dik il-liċenzja, allura x’ħin tirrevokaha, awtomatikament twassal sabiex dik id-dar ma tkunx tista’ tibqa’ tiffunzjona u jkollok tagħlaqha. Regolaturi Ewropej u anke r-riċerka tgħidilna li meta tasal li tieħu dik id-deċiżjoni trid dejjem tagħti perjodu adegwat biex ikun hemm the proper transition għall-ġid tas-service provider. Jiġifieri hawnhekk mhux bħal meta għandek entità kummerċjali li qbadt u għalaqtha għax fil-verità, jekk tagħlaq dar tal-anzjani, x’se jiġri mill-anzjani? Din ma torbotlokx idejk milli tieħu d-deċiżjoni imma meta tieħu d-deċiżjoni trid tara li jkun hemm pjan dwar kif dawk l-anzjani jew persuni oħra se jiġu rilokati. Irridu nżommu f’moħħna li jrid ikun hemm proċess għax meta għandek anzjan li qed tbiddillu l-ambjent tiegħu trid tinvolvi l-qraba tiegħu u trid tinvolvi lilu stess. 

ONOR. MARIA DEGUARA: Nixtieq nistaqsik fuq l-adozzjonijiet. Waqt il-proċess l-aspett tas-saħħa tat-tifel jew tat-tifla li se jiġi adottat tiġi meħuda bis-serjetà? Qegħdin niċċekkjaw is-saħħa fiżika u mentali ta’ dawn it-tfal? Tiftakru xi problemi kbar kellna meta konna qed inġibu mir-Repubblika Ċeka.  

IS-SUR MATTHEW VELLA: Fil-passat kien hemm ċerti pajjiżi. Fil-fatt, mill-każijiet li qed issemmi bħala pajjiż tgħallimna ħafna u qegħdin nenfasizzaw fuq li jkun hemm test mediku. Mela dak il-pajjiż ta’ provenjenza, jiġifieri minn fejn it-tifel se jkun ġej, irid jibgħat numru ta’ testijiet mediċi flimkien mad-dokumenti l-oħra sabiex dawn jiġu ċċekkjati mill-medical staff tagħna f’Mater Dei li jieħdu ħsieb is-sezzjoni tat-tfal. 

ONOR. MARIA DEGUARA: Tieħdu inkonsiderazzjoni l-fatt li jkunu ġejjin – u hawnhekk qiegħda nitkellem fuq past experiences of past adoptions – minn pajjiż fejn joħorġu ċerti testijiet ... Il-koppja għandha dritt li titla’ hi u tordna l-istess testijiet privatament fejn trid hi u mhux through the agency? 

IS-SUR MATTHEW VELLA: Normalment, mill-każijiet li kellna f’dawn l-aħħar sentejn dejjem rajna li meta saru t-testijiet, il-koppji jieħdu dawk it-testijiet Mater Dei, u qatt ma kien hemm din id-demand. Almenu mill-każijiet li naf jien. 

ONOR. MARIA DEGUARA: Meta tgħid testijiet qed tirreferi għas-sampling jew għar-riżultati? 

IS-SUR MATTHEW VELLA: Għar-riżultati. Ħadu r-riżultati Mater Dei, fejn hemmhekk jiġu kkonfermati mill-medical staff ta’ Mater Dei. 

ONOR. MARIO DEGUARA: Però l-koppja għandha dritt li ma toqgħodx fuq dawk it-testijiet u tagħmel oħrajn privatament? 

IS-SUR MATTHEW VELLA: Qatt ma kellna dan il-każ. Normalment toqgħod fuq dawk it-testijiet għax ikunu ġejjin mis-Central Authority ta’ dak il-pajjiż u allura mill-official channels. Meta nitkellmu fuq adozzjonijiet, xi ħaġa importanti hi kif isir it-trasferiment tad-dokumenti, l-aktar minħabba l-authentication ta’ dawk id-dokumenti. Għalhekk huwa importanti ħafna li dejjem jgħaddu through the official channels. Fil-fatt qegħdin nipproponu li jintużaw ċerti metodi li toffri t-teknoloġija għax qiegħda ssir dejjem aktar enfasi kbira fuq l-authentication. 

ONOR. MARIA DEGUARA: Kelli riżultati oriġinali fejn kien jidher kollox clear imma meta l-koppja telgħet fil-pajjiż u marret f’ċentru privat u għamlet it-testijiet harġu riżultati kompletament differenti! And the only clue li kellna kienu minn ċerti ritratti li kienu ġabuli! Li qed nipprova ngħid hu li … 

IS-SUR MATTHEW VELA: Fil-fatt meta jkun hemm id-dubji - issa qiegħed nifhem għalxiex qiegħda tirreferi – l-awtoritajiet mediċi ta’ Malta jitolbu aktar informazzjoni.  

ONOR. MARIA DEGUARA: Għax from past experience this was the rule and not the exception. 

IS-SUR MATTHEW VELLA: Eżatt. Issa qiegħed nifhmek. Meta jkun hemm dawk id-dubji mediċi jew ikun hemm bżonn ta’ aktar kjarifikazzjonijiet jerġgħu jitolbu għal aktar informazzjoni.  

ONOR. MARIA DEGUARA: Ovvjament biex il-koppja jkollha serħan il-moħħ. 

IS-SUR MATTHEW VELLA: Eżatt biex ikun hemm reassurance. 

ONOR. MARIA DEGUARA: Jista’ jkun it-tifel tiegħi u xi ħaġa tmur ħażina imma dawk huma affarijiet tan-natura. 

IĊ-CHAIRPERSON: Ġieli rajt koppji li adottaw tifel u meta telgħu għalih f’dak il-pajjiż partikolari sabu li kien b’diżabilità? 

IS-SUR MATTHEW VELLA: Meta jkun b’diżabilità il-ġenituri jiġu informati għax ikun imniżżel fuq il-medical history tiegħu.  

IĊ-CHAIRPERSON: Jiġifieri suppost ikunu jafu diġà. 

IS-SUR MATTHEW VELLA: Bħala spezzjonijiet, is-sena l-oħra għamilna 990 spezzjoni f’dawn il-postijiet differenti. Kif spjegajt aħna nagħmlu spezzjonijiet differenti bl-iskop li nassiguraw li l-kwalità tkun qiegħda tiġi monitored. Ejjew inżommu f’moħħna li dan is-settur, għalkemm huwa settur antik ħafna għax insibu servizzi ta’ ħarsien soċjali anke fi żmien il-kavallieri f’Malta, beda jiġi rregolat f’dawn l-aħħar sentejn. Tajjeb ngħidu li l-mod ta’ kif qed nirregolawh huwa billi ngħollu l-livell flimkien u qed insibu sinerġija kbira. U nixtieq insemmi dan il-punt anke fl-ogħla istituzzjoni tal-pajjiż; qegħdin naraw il-Knisja, il-Gvern, il-privat u l-NGOs jaħdmu flimkien anke f’mument bħal dan, b’din il-pandemija, fejn qed naraw nies jaqsmu best practices, anke professjonisti ma jiddejqux jgħinu lil xulxin. Fl-aħħar mill-aħħar dawn mhux qegħdin f’xi kompetizzjoni imma qegħdin f’settur biex iħarsu verament l-interessi tal-persuni vulnerabbli. 
ONOR. DAVID AGIUS: Qed issemmi dan il-perjodu li huwa diffiċli biex in-nies jidħlu f’dawn il-postijiet imma intom xorta waħda bqajtu tagħmlu l-ispezzjonijiet meħtieġa f’dan iż-żmien fejn hemm ċerta restrizzjonijiet minħabba l-COVID-19?  

IS-SUR MATTHEW VELLA: Aħna qed nużaw mudelli differenti. Meta konna fil-peak tas-sitwazzjoni bdejna nużaw spezzjonijiet virtwali, jiġifieri ngħidu lill-head of home sabiex idawwarna ftit biex b’hekk innaqqsu l-kuntatt. Issa deħlin fil-fażi li jmiss u fil-fatt, mill-bieraħ erġajna bdejna nidħlu lura fil-homes. Irridu ngħidu wkoll li kellna djar li għamlu sagrifiċċji kbar u marru f’live-in arrangements. Kellna 22 dar fis-settur tal-anzjani, li jsarrfu f’56% li fihom kien hemm 66% tal-popolazzjoni kollha tal-anzjani fid-djar residenzjali, li marru f’lock down, jiġifieri l-ħaddiema għamlu sagrifiċċji kbar biex marru hemm u aħna ridna noqogħdu attenti li lil dawn l-anzjani ma nesponuhomx. Min-naħa l-oħra konna qegħdin nagħmlu dawn l-ispezzjonijiet virtwali u ddiskutejna dawn l-affarijiet ma’ regolaturi Ewropej oħrajn. Tajjeb insemmu li fejn wasalna bħala pajjiż, anke fis-servizz ta’ ħarsien soċjali, ħaddieħor kien qiegħed f’sitwazzjoni tal-biża’! Pereżempju, fi Spanja kien hemm djar tal-anzjani u tal-persuni b’diżabilità li l-carers ħallewhom totalment waħedhom! Fl-Ingilterra kellek imwiet kbar f’dan is-settur. L-istess kellhom l-Irlanda. 

ONOR. MARIA DEGUARA: They underestimated COVID-19, irrispettivament x’jgħidu fuq l-aħbarijiet, naħseb li personalment huma jafu li kienu tard wisq biex jintervjenu. Din l-istess storja li kellna fl-Italja fejn kollha bdew jgħidu li bdew jaħdmu fuq din il-pandemija imma kienu xahrejn b’lura! Issa meta għandek virus, f’xahrejn mhux id-dinja jeqridlek imma jinvadiha! Li xtaqtek tikkjarifika hu li apparti mill-COVID-19 area għax bħalissa naqbel miegħek li kien hemm ħafna li għamlu lockdown u rridu nammettu li aħna wieħed mill-aħjar pajjiżi tad-dinja, imma meta jsiru l-ispezzjonijiet fid-djar tal-anzjani, huma liema huma, meta konna qed niddiskutu l-liġijiet konna għedna li se nagħtuhom perjodu ta’ bejn ħamsa u għaxar snin sabiex jagħmlu l-upgrading tagħhom. Imma sa ftit ġimgħat ilu kien għad hemm problemi kbar f’dawn id-djar! Kemm se ndumu nagħtuhom ċans biex jagħmlu l-upgrading meħtieġ? 

Issa jagħmlu upgrade minn aspett wieħed għax xi ħaġa li ma nistax nifhem u għalija l-ikbar problema li għandna fost l-anzjani hija n-nuqqas ta’ komunikazzjoni bl-Ingliż u bil-Malti mill-carers. Dan huwa diżastru għall-anzjani u naf x’qiegħda ngħid! Imbilli jgħallmuhom jgħidu: “kollox sew, kif inti? Il-ġurnata t-tajba.” u mbagħad tistaqsiha xi ħaġa u tgħidlek “yes, yes, yes” imma meta tmur l-għada jew jumejn wara tinduna li din ma tkun fehmet assolutament xejn! Li qed nipprova ngħid huwa fl-interess tagħna, nemmen li x-xogħol qed isir imma li tinforza hija ħafna aktar mix-xogħol li għamilna. Jiena kważi kont involuta mill-ewwel ġurnata li bdejtu sal-lum u nidħol fid-djar tal-anzjani apparti milli bħala tabiba jien immur ukoll nagħmel routine inspections, u x’ħin tidħol l-SVPR tara ċerti affarijiet li huma ovvji ħafna. Nitkellmu fuq l-anzjanità attiva imma meta jmur il-Ministru jew jien bħala rappreżentanta tal-Oppożizzjoni ssibu li dawn ikunu qegħdin jilagħbu, eċċ., imma mbagħad wara jerġa’ kollox għal li kien. 

Ma rridx inkun negattiva għax jien persuna pożittiva ħafna però nemmen li ma nistgħux nibqgħu nagħlqu għajnejna. Tajniehom biżżejjed żmien u naħseb li f’dan il-pajjiż irid ikollna l-mentalità li jekk jien carer għandi nieħu ħsieb il-pazjenti skont il-bżonn. Mela jekk din maħmuġa u ċemplitli għandi mmur u nnaddafha u mhux tiġi tgħidli li ma tridx tkisser dahra biex terfagħha! Jekk ma tridx tagħmel dak ix-xogħol kien imissek ma dħaltx għalih! Kien hemm każijiet fejn tmajt nies li ma setgħux jgħollu jdejhom u jħallulhom l-ikel fejnhom! Tajt patelli lin-nies u biddilt in-nappies tagħhom ukoll. I do not mind għax fil-professjoni tiegħi bdejt nitgħallem minn isfel u bqajt tiela’ sa fuq nett. Li qed nipprova ngħid hu we have to instill certain instincts in the workers. Mhu qiegħda nipponta subgħajja la lejn wieħed u lanqas lejn l-ieħor imma bħala Awtorità għandkom tkunu konxji minn dawn l-affarijiet u vera tmorru tagħmlu spot checks. Pereżempju fl-SVPR suppost għandhom il-menu biex jagħżlu l-ikel imma nista’ ngħidlek li hemm persuni li ilhom hemm 13-il sena u lanqas jafu li jeżisti menu! Dawn suppost għandhom ħames deżerti minn fejn jagħżlu imma fi 13-il sena din id-deżerta kienet dejjem tazza krema safra jew kannella!  

IS-SUR MATTHEW VELLA: Fhimtek. 

ONOR. MARIA DEGUARA: Dawn huma affarijiet li tarahom. Oħra qed ngħidilha li rajt il-medical record tal-anzjana u għandha mniżżel li għandha idha miksura u din tibda tagħmel għaġeb. It is part of your work and you should take over! Jiena waħda milli għent u nibqa’ ngħin f’dawn ix-xogħlijiet għaliex għalija l-mediċina hija ħajti, però I think there must be what we call a stand. Orrajt se nagħtik ċans għal darba, tnejn, tlieta, però we have to put our foot down. Għandna servizzi tajbin - jien m’iniex xi waħda li ngerger - imma b’dawn il-ftit affarijiet nistgħu ntellgħu l-livelli tagħna. Aħna pajjiż żgħir u jekk kulħadd jagħmel xogħlu mhux fuq ir-rubini nimxu imma fuq id-djamanti! Jiena konvinta li jekk kulħadd jagħmel xogħlu naslu. Do not take me wrong. I am suggesting what I see whenever I am in there. 

IS-SUR MATTHEW VELLA: Onor. Deguara, qed nieħu pjaċir nisma’ dawn il-punti għaliex huma punti li qegħdin naħdmu fuqhom. Tajjeb insemmu li l-elderly sector huwa l-aħħar settur li ġie għandna u l-ewwel ħaġa li għamilna kien li ħadna ftit stock take u konna sibna sitwazzjoni tal-mentalità li għandna dawn is-seba’ snin imma la nafu eżattament meta jibdew u lanqas nafu meta jispiċċaw! U dak kien l-ewwel punt li ħdimna fuqu. Fil-fatt ġbarna lil kulħadd flimkien u għedtilhom li l-mentalità li ż-żmien qisu anno mai irid jispiċċa. Għedtilhom li jrid ikollna direzzjoni ċara ta’ x’għandna bżonn, x’inhuma l-problemi u kif se nindirizzawhom u ta’ fejn irridu naslu. Qsamna s-sitwazzjoni fuq żewġ binarji; ir-Residenza San Vincenz de Paule għax hemmhekk għandek cohort ta’ anzjani li għandhom dipendenza għolja u bdejna billi fassalna l-istandards fi Frar li għadda. Mela l-ewwel renewal se tkun ibbażata fuq dawn is-sett ta’ standards. Min-naħa l-oħra fuq id-39 dar tal-anzjani l-oħra bdejna proċess ta’ konsultazzjoni. 

Ejja nitkellmu fuq il-kura għax naħseb li hemm elementi differenti. Għandek il-kura u l-lingwa. Fil-lingwa għamilna enfasi sħiħa fuq it-taħriġ, mhux li nagħtuhom it-taħriġ biss imma li s-servizz veru qiegħed jasal. Jien lill-anzjan irridu jħossu li qisu qiegħed id-dar tiegħu. Meta l-anzjan jidħol fid-djar tal-anzjani ma rridux jaħseb li ħajtu spiċċat. Kulħadd għandu ħolma f’ħajtu u dik il-ħolma fid-dar tal-anzjani trid tkompli, irid ikollu l-ispazju tiegħu u jekk kellu passatemp għandu d-dritt li jkompli għaddej bih. Dwar id-dritt tal-għażla. Din nenfasizza ħafna fuqha u mhux qed nirreferi biss dwar l-għażla fl-ikel imma anke ... 

ONOR. MARIA DEGUARA: Semmejt l-ikel għax hija xi ħaġa li tista’ tiċċekkjaha inti stess. 

IS-SUR MATTHEW VELLA: Punt tajjeb ħafna imma nixtieq li naslu f’punt li meta persuna tkun għaddiet minn ċerti diffikultajiet u mard, in-nies li qegħdin jgħinuha jispjegawlha għalxiex qegħdin jagħtuha dik il-pillola u għalxiex qegħdin jagħmlulha dak il-cream. Din mhijiex xi ħolma għax bl-istandards il-ġodda u anke bil-metodu li se jkun hemm se jkollhom timeframes ċari. Barra minn hekk tajjeb ngħidu wkoll fuq l-infrastruttura għaliex għandna djar li huma the latest u għandna djar oħrajn li għandhom bżonn ta’ ċerti affarijiet ġodda. Fil-fatt għamilna pjanijiet, uħud minnhom fit-tul, għaliex irridu nżommu f’moħħna li għandna djar li jilqgħu fihom 300 ruħ imma għandna djar oħra li jilqgħu fihom tmien persuni biss. Għandna djar li huma tal-privat u għandna djar li huma tal-Knisja. Għandna djar li jilqgħu fihom tmienja minn nies li huma dipendenti ħafna u li jaħdmu anke fil-komunità. Se nsemmiha din id-dar biex tieħdu idea; hija Dar Porzjunkola fl-Imġarr. Din hija dar ta’ tmienja minn nies li jgħixu flimkien u li fil-verità hija iktar komunità. 

Issa din id-dar tista’ tqabbilha ma’ djar tal-anzjani oħra li fihom għandek numru mdaqqas ta’ anzjani? Jiġifieri anke aħna bdejna mill-punt li dawn id-39 post ma tistax titfagħhom kollha fl-istess keffa. Ridna nifhmu ftit is-settur, rajna x’hemm bżonn isir, u jekk il-bambin irid niffinalizzaw l-istandards u ma nibqgħux immexxu fuq l-anno mai imma jkollna b’mod ċar il-milestones li rridu nilħqu. Se jkun hemm ukoll regulations bil-penalties għaliex xi drabi l-kelma t-tajba kienet importanti u għall-bidu ġbarna lil kulħadd, iddiskutejna u rajna x’hemm bżonn isir imma issa, la qbilna, irid ikun hemm penalties ċari permezz ta’ regulations, kif wara kollox għandna f’setturi oħrajn. By profession jiena social worker, ħdimt fis-settur u nemmen li issa dan is-settur wasal biex neħduh għal-livell li jmiss, anke mill-aspett ta’ regulations għaliex meta nitkellmu fuq regulations finanzjarji u meta naraw l-awtoritajiet finanzjarji nħarsu b’ċerta mod ... L-istess ħaġa dan is-settur. Is-settur tal-persuni vulnerabbli qiegħed għal qalbna ħafna. U rridu niftakru li l-anzjani tagħna taw il-kontribut tagħhom biex aħna qegħdin hawnhekk u naħseb li issa jixirqilhom ...
ONOR. MARIA DEGUARA: U aħna rridu nsiru bħalhom! That is very important to remember. Bħalissa qiegħda niftakar f’każ li ltqajt miegħu daqs xahrejn ilu, just before the lockdown, fejn kien hemm carer – ma nafx jekk kenitx Indjana jew Filippina – li ħalliet l-ikel fejn pazjenta li ma setgħetx tiekol waħedha. Jien tlabtha tgħinha tiekol peress li din ma kenitx tista’ imma l-carer ma riditx! Wara ftit reġgħet ġiet u sabet il-platt vojt u qaltli; “See, she ate!”. Għedtilha ovvja li kielet għax tmajtha jien! Imbagħad għedtilha; “Do not forget that one fine day, whether you will be here or in your country, you will be an old woman like her. So I hope that one fine day if you have the same problem she has, you will be faced with the same problem and then you will understand what she is feeling.” U din il-carer qaltli għax il-pazjenta dejjem tgerger imma mhux ovvja li se tgerger jekk ma tistax tiekol waħedha! What I am trying to say is that if you have this mentality when you are young, how can we proceed forward?! 

IĊ-CHAIRPERSON: Dwar l-ilmenti, għandkom xi strutturi apposta?

IS-SUR MATTHEW VELLA: Dwar l-ilmenti aħna dejjem użajna fis-social field sfortunatament il-kelma “complaint” imma hawnhekk għedna ejja nipprovaw nitilqu minn paġna ġdida u nkunu pożittivi u fil-fatt użajna l-kelma “feedback”. L-email address tagħna huwa fil-fatt feedback.scsa@gov.mt. u għamilna team ta’ nies li meta jirċievu l-ilmenti ma jkunux ilmenti diretti għand l-ispettorat imma jidħlu f’dan l-uffiċċju biex dak li jkun iħossu iktar komdu biex jitkellem. Meta dak l-ilment jiġi investigat, ċerti dettalji tal-anonimità nżommuhom.

IĊ-CHAIRPERSON: Fejn qiegħed l-uffiċċju?

IS-SUR MATTHEW VELLA: L-uffiċċju tagħna qiegħed Santa Venera, fejn dak li qabel konna nafuh bħala ċ-Ċentru Ħidma Soċjali, dak il-bini l-kbir. Il-ħsieb kien li naqsmu ċerti xogħlijiet bl-iskop li dak li jkun, meta ċempel, mhux jgħid għax ommi ġralha hekk għax jista’ ikun din tibda tibża’ ... Aħna bħalissa għaddejjin f’ħidma li nwaqqfu kumitat apposta u għandna ħafna platforms u ħafna professionals, imma issa wasal iż-żmien li ninvolvu iktar b’mod dirett lil min qed jirċievi s-servizz u lill-qraba tagħhom. Aħna nagħmlu diversi visits u meta tkun social worker l-istess bħal meta tkun tabib, il-kuntatt man-nies qatt ma jieqaf. Jien nagħmel visits nhar ta’ Ħadd u noqgħod ftit bilqiegħda mal-qraba biex nisma’ l-esperjenzi tagħhom. Dan huwa importanti ħafna. Anke lill-assessers tagħna dejjem ngħidilhom li l-iktar parti importanti mill-visit hi li tisma’ lil dak l-anzjan jgħidlek l-esperjenza tiegħu.

Fil-fatt aħna nistgħu niktbu miljun dokument u nagħmluhom sbieħ immens imma l-esperjenza ta’ dak l-anzjan, ta’ dak it-tifel, ta’ dik il-persuna b’diżabilità hija imprezzabbli għax fl-aħħar mill-aħħar huwa l-espert f’dak il-qasam għax hu qiegħed jirċievi s-servizz. Aħna qegħdin nipprovaw inċaqilqu lill-carers u lill-professjonisti u nħeġġuhom biex ma jibqgħux jaħdmu bi proċedura. Ċerti duties trid tagħmilhom imma l-individwalità trid tpoġġiha fiċ-ċentru. Inti bniedem trid tisimgħu. Għandna numru ta’ anzjani li issa drawna mmorru għax sfortunatament ħadd ma jmur jarahom. U din hija sfortuna! Allura qegħdin nieqfu u nkellmuhom aħna.  

Dwar l-aspetti ta’ liċenzji nista’ ngħidilkom li s-sena l-oħra ħriġna 219-il liċenzja. Kien l-ewwel eżerċizzju li għamilna, jiġifieri għandna 219-il service provider li issa ġew liċenzjati u għandna oħrajn li qegħdin in place u għandna oħrajn li diġà bdew bil-proċess ta’ renewal. Is-sena l-oħra, anke bħala quality assurance u communications għamilna diversi konferenzi, fosthom fuq l-adozzjoni, fuq is-settur tal-anzjani u fuq il-kwalità. Il-ħsieb ta’ din l-awtorità hu li fis-servizzi ta’ ħarsien soċjali nibdew nitkellmu aktar fuq quality rather than quantity. Issa quantity bħala pajjiż għandna ħafna servizzi u rridu nifhmu ftit fejn għandna bżonn nimirħu iktar imma we need to emphasize more on the element of quality. 

Meta nitkellmu fuq feedback, is-sena l-oħra rċevejna madwar 103 każi mingħand il-qraba u mingħand il-professjonisti li investigajniehom. Jien nenfasizza ħafna fuq il-punt li meta bniedem iċempillek u jgħidlek bi problema, meta tinvestiga l-każ tiegħu, inti ċċempillu lura u tgħidlu xi tkun sibt. Indunajna li bdejna nibnu a working relationship ma’ ċerti nies li meta jaraw ċerti diffikultajiet jiġu u jitkellmu miegħek. Aħna bħala Awtorità ma tistax tkun f’dawn it-300 servizz il-ħin kollu imma meta tibda tibni t-trust ... 

ONOR. IVAN BARTOLO: F’liema sens?
[bookmark: _GoBack]IS-SUR MATTHEW VELLA: Għandna numru ta’ NGOs li bdew deħlin issa fis-settur. Għandna numru ta’ servizzi li s-sena l-oħra tawna l-applikazzjoni tagħhom u qegħdin jiġu pproċessati. Jiġifieri b’kollox qegħdin naspiraw li sal-aħħar tas-sena jkollna 300 servizz. Mela in two years se jkollok is-settur kollu li ġie regolat in terms of standards and in terms of licencing. U allura fl-2021 se jkollok the whole cycle standards and licensing going for the first time in this sector for renewal. Dawn il-103 każijiet  irnexxielna niżviluppaw trust u tiskanta n-nies meta ...

ONOR. MARIA DEGUARA: If you give a feedback you are reliable, if not ...

IS-SUR MATTHEW VELLA: U naħseb dik hija kruċjali fis-servizzi tagħna.

ONOR. MARIA DEGUARA: It is very crucial u inti trid tipprova wkoll tkun fair anke jekk ma tagħmilhiex ovvja. You have to be fair with the complainer and who is doing the fault or whatever. Jekk inti għamilt żball mhux qed nippretendi li se noqgħod ngħajjat miegħek quddiem il-qraba tal-pazjent imma niġbidlek widnejk minn wara l-kwinti. Imma lill-qraba għandek tgħidilhom li hemmhekk kellek raġun, tkellimna, eċċ., u jekk l-affarijiet jirrepetu ruħhom we expect to be informed again. You do not have to degrade anyone in front of other people. Dik dejjem emmint fiha.

IS-SUR MATTHEW VELLA: Bħala Central Authority aħna responsabbli wkoll mill-aspett tal-adoptions, mill-cross boarder child protection kif ukoll miċ-child abduction and maintenance obligations. Dawn huma numru ta’ obbligazzjonijiet li bħala pajjiżi aħna firmatarji ta’ konvenzjonijiet differenti. Dwar fostering aħna naraw li dawk l-aġenziji akkreditati, li s’issa għandna aġenzija waħda li hija l-Aġenzija Appoġġ, ikollha l-liċenzja. Fis-settur tal-fostering u l-adoption, minflok tissejjaħ licence minħabba li għandhom liġijiet speċifiċi, jissejħu accreditation agencies. 

IĊ-CHAIRPERSON: L-FSWS ukoll?

IS-SUR MATTHEW VELLA: Dik nirregolawha kollha kemm hi aħna. Aħna nagħtuhom liċenzja kollha biex ikunu jistgħu joperaw. Dwar il-corporate services u l-aspett finanzjarju, ovvjament kif tafu, fil-binja li qegħdin fiha bdejna nagħmlu ftit tar-refurbishment għax kienet waslet għal dawra u bdejna naħdmu fuqha. Qegħdin naħdmu wkoll fuq l-aspett tal-HR li mill-aspett finanzjarju s-sena l-oħra kienet l-ewwel sena li tlaqna minn dipartiment u kien hemm numru ta’ proċeduri li kellhom jidħlu fis-seħħ. Bħala viżjoni strateġika ħassejna li wasal iż-żmien li anke fis-settur tagħna jkollna pjan fit-tul, pjan ta’ seba’ snin, liema pjan iddiskutejnieh għal numru ta’ xhur mas-service providers u mar-regolaturi l-oħra u wasalna biex fassalna dan il-pjan strateġiku li se jkun qed jiġi mniedi fil-ġimgħat li ġejjin u li fih 21 inizjattiva u 84 miżura. Waqqafna erba’ pilastri, enfasizzajna fuq id-djalogu, enfasizzajna fuq il-value for money tas-servizzi li qegħdin jingħataw imma rajna li fejn jidħlu s-servizzi ta’ ħarsien soċjali rridu nagħmlu użu akbar tat-teknoloġija, fosthom l-artificial intelligence. Irridu nibdew nesploraw dawn il-kunċetti. Importanti li bħala Awtorità isir l-investiment meħtieġ anke mill-aspett ta’ taħriġ. 

Se nenfasizzaw ħafna anke meta naraw l-ewwel strategic objective li huwa l-engagement and the empowerment of service users. Irridu li jkollna l-aktar persuni vulnerabbli li huma attivi qed iħossuhom komdi jitkellmu magħna u ma’ min  jipprovdi s-servizz. Min-naħa l-oħra rridu nispiraw lil min joffri s-servizz. Tispirah f’liema sens? Tispirah li jkompli jtejjeb u jibni fuq it-tajjeb li għandu u fejn għandu n-nuqqasijiet jaħdem fuqhom. U aħna nkunu qegħdin naraw li dan isir anke permezz ta’ social regulatory standards. 

It-tieni oġġettiv huwa ffokat fuq l-Awtorità, fejn hemm dak l-aspett ta’ recruitment u l-aspett tal-investiment fl-istaff. Bħala Awtorità aħna attivi ħafna anke fuq livell internazzjonali u fuq livell Ewropew. Sfortunatament, minħabba dak li nqala’, kellna nħassru żewġ konferenzi li għalihom kellhom jiġu r-regolaturi tal-ismall islands u regolaturi Ewropej f’Malta għal laqgħa importanti. Issa din kellha tiġi postposta għal iktar tard. It-tielet oġġettiv huwa iktar fuq l-aspett ta’ riċerka, fuq l-aspett ta’ 5D social intelligence, fuq l-aspett tat-teknoloġija u li jkollna a people centred integrated system. U l-aħħar objettiv jiffoka fuq il-governanza u hawnhekk qegħdin nitkellmu aktar fuq l-aspett ta’ social planning, fuq l-aspett ta’ value for money u fuq l-aspett ta’ social auditing. Dawn huma kunċetti li qegħdin naraw li fis-social field jidħlu iktar għaliex jistgħu jħallu impatt pożittiv ta’ kif inħarsu lejn is-servizzi.

Fl-aħħar nett nixtieq nagħtikom update żgħir fuq il-ħidma li għamlet l-Awtorità matul l-aħħar xhur rigward il-COVID-19. L-operat ta’ din l-Awtorità kellu jaddatta ruħu għas-sitwazzjoni. Tajjeb ngħid li l-ħaddiema kif ukoll it-team kollu tal-Awtorità irnexxielna nbiddlu l-operat tagħna u anke ma’ regolaturi Ewropej oħrajn ġejna rikonoxxuti fuq numru ta’ best practices. Hija xi ħaġa sabiħa għaliex din hija awtorità ġdida u qiegħda tiffunzjona anke fuq dak il-livell. Qegħdin naħdmu tajjeb ħafna mal-health authorities. Biex insemmi ftit miżuri fost inizjattivi li saru, rajna li l-carers, l-infemiera u l-professjonisti l-oħra, qabel jidħlu għal-live-in arrangements, jiġu swabbed u qabel ma jirċievu r-riżultat ma jkunux jistgħu jidħlu f’dik il-home ħalli b’hekk inkunu qegħdin nassiguraw li jkun hemm l-aspett prekawzjonarju meħtieġ. 

Rajna wkoll l-infection control. Bħala Awtorità, aktar milli noqogħdu ngħidu lis-service providers sabiex jipprovdu t-taħriġ, ħafna drabi qegħdin norganizzaw common training aħna stess. Matul dan iż-żmien ħarriġna 70 professjonist fuq infection control u tajniehom l-informazzjoni meħtieġa dwar il-miżuri neċessarji fejn tidħol il-COVID-19, kif tilbes l-ilbies protettiv, il-PPEs u l-aspett li tkun proattiv. Mas-service providers tagħna konna viċin ħafna u għamilna visits u tajniehom is-sapport tagħna biex żgur nevitaw dak li bdew jgħidulna s-service providers u r-regolaturi Ewropej dwar dak li kien qed iseħħ f’pajjiżhom. Ħriġna żewġ legal notices; waħda fuq l-aspett ta’ emergency licence u l-oħra fuq l-aspett ta’ essential social welfare services biex nassiguraw li s-servizzi tagħna jibqgħu għaddejjin. 

Issa se nagħtikom ħarsa dwar x’għamilna matul dawn l-aħħar xhur. Bejn April u Mejju għamilna 106 spezzjoni, 319-il phone call, fejn ħafna drabi tkellimna ma’ ħafna anzjani u rajna kif sejrin, kellimniehom u kellimna wkoll lill-carers tagħhom għax li tagħti dak is-support kien importanti ħafna. Kif diġà spjegajt, mal-health authorities kellna full collaboration u qegħdin naħdmu tajjeb ħafna flimkien. Persuni li ġew swabbed flimkien mal-Health qabel daħlu għal-live-in kellna 669 u dik kienet miżura oħra li ħadna. Mal-Health żviluppajna ħafna protocols. 

IĊ-CHAIRPERSON: Intom tissorveljaw ukoll istituzzjonijiet privati li jieħdu ħsieb il-persuni b’diżabilità?

IS-SUR MATTHEW VELLA: Iva.

IĊ-CHAIRPERSON: Xtaqt nistaqsik ukoll a social question. Bħalissa ovvjament minħabba l-miżuri tal-COVID-19 mhux qed jitħallew jidħlu l-qraba fid-djar tal-anzjani u allaħares inħalluhom għaliex kien hemm xi pajjiżi li llaxkaw fiha din u kellhom diżastru. Issa l-anzjani biex jaraw lill-qraba tagħhom qegħdin jużaw il-mezzi diġitali ta’ komunikazzjoni? Jiġifieri l-anzjani qegħdin jiġu computer literate? 

ONOR. MARIA DEGUARA: They are not. How can you ...

IĊ-CHAIRPERSON: Imma nimmaġina li jekk tlestilhom kollox inti u mbagħad kemm tqabbadhom m’għandux ikun hemm problemi. Din qegħdin tagħmluha biex l-anzjani jżommu kuntatt ma’ uliedhom? 

IS-SUR MATTHEW VELLA: Aħna ħriġnielhom direzzjoni biex din issir. Ejja niftakru li fl-aħħar mill-aħħar qegħdin nitkellmu fuq ġenerazzjoni li għalihom din it-teknoloġija hija xi ħaġa ġdida. Min-naħa l-oħra għandna anzjani - u din nixtieq naqsamha magħkom – li qegħdin huma stess jistaqsuna għall-wi-fi u …

IĊ-CHAIRPERSON: Wara li tgħaddi din il-pandemija tal-COVID-19 se jkollna xi ħaġa li tidħol fis-sistema tagħna, jiġifieri li anzjan li forsi ibnu m’għandux ċans imur jarah fil-home, ikun jista’ jibda juża l-iSkype biex ikellmu u jarah ftit.

ONOR. MARIA DEGUARA: Jien ma naħsibx li se taħdem b’dak il-mod. Veru għandek ċerti anzjani li they are e-literate u dawn mhux se jbatu u mhux se jkollhom bżonn l-għajnuna f’din il-biċċa. Imma immaġina lili li qatt ma kelli mobile f’idejja u mbagħad daħlet il-pandemija tal-COVID-19 u tiġi tgħidli li biex inkellem lil xi ħadd irrid nuża l-iSkype jew xi app oħra! Jekk ma tiġix carer u tgħinhom dawn mhux se jaslu. Anke jekk naqbdu sitt carers li xogħolhom ikun biss li jduru l-wards u jistaqsu lill-anzjani jekk għandhomx tfal u biex jagħtuhom in-numru tal-mobajl tagħhom. Jekk dawn jgħidulhom ma nafx jien nippretendi li jmorru jġibu l-fajl tagħhom, isibu l-mobile number tat-tfal u mingħajr ma jgħidu xejn iqabbduhom mat-tfal u jistaqsuhom jekk iridux ikellmuhom. U jekk jgħidulhom iva jaqbdu u jgħaddu l-mobajl lill-anzjan jew lill-anzjana. Issa jekk l-anzjana tkun truxa inutli toqgħod titkellem magħha imma almenu qiegħda tara lil wiċċhom. U jekk hi għamja ta’ xejn tkun taf tuża l-apps għax ma tistax tara u allura tqabbadha bit-telefon. 

Li qed ngħid hu li għandna tendenza li nitfgħu lil kulħadd f’keffa waħda imma mhux hekk l-affarijiet. Mela filli għandi din il-paġna u filli nagħmlilha hekk u ngħid li sirt professur! You will never learn things like that! Mur fuq min trid u staqsih wara li tgħaddi l-pandemija x’ikun tgħallem. Dan se jgħidlek li ma tgħallem xejn! U se nagħti eżempju. Kont qed nikkomunika ma’ persuna f’waħda minn dawn id-djar tal-anzjani u kont nistaqsiha kif inhi għax ħadd ma seta’ imur jaraha u kienet tgħidli li tinsab tajba ħafna. The last call was on Saturday u qaltli li m’għandha bżonn xejn. U jiena kont ngħidilhom biex jgħidulha li l-familjari tagħha mhux qed imorru jarawha minħabba din is-sitwazzjoni u kienu jgħiduli li din kollox kienet taf. I get a phone call on Monday morning biex jgħiduli li saħħet din l-anzjana kienet qiegħda tiddeterjora u kienet ilha sejra lura għal numru ta’ ġranet. U within five minutes another phone call comes in biex jgħiduli li din mietet! 

Li qed nipprova ngħid hu are we really doing what we should do? Tinsiex li l-COVID-19 could have worked a lot of physical problems including benefit. Inti social worker u taf x’jien ngħid. Jekk taqbad u teradikani mill-familja f’daqqa waħda, jekk inkun f’dik l-età, mela f’daqqa waħda kont imdorrija kull nhar ta’ Erbgħa u kull nhar ta’ Sibt nara lit-tali li jgħidli hello u jien ngħidlu hello lura, u anke jekk ma nafx min hu imma I know his face, issa f’daqqa waħda se jkollok tagħmel tmien ġimgħat ma tara lil ħadd! U dawn jispiċċaw la jridu jieklu u ma jridu jagħmlu xejn. Għalihom id-dinja spiċċat and they actually die! Mhux qed ngħid għaliex hemm xi ħaġa ħażina, imma this is part of life u inti tabib bħali u taf x’qed nipprova ngħid. Li qed nipprova ngħid hu li mhux kemm ngħidu li issa għandna radio conferencing. Come on! Ipprepara l-affarijiet u daħħal in-nies għal dan ix-xogħol. Jiena tal-opinjoni li jekk din se ttawwal you should get a certain group of people, volunteers, whatever, li jidħlu jduru l-wards u jagħmlu dan ix-xogħol. Il-bqija taħsibx li anzjan ta’ 80 jew 90 sena f’daqqa waħda se tgħallmu kif se jħaddem mobile. It is impossible!

IĊ-CHAIRPERSON: Forsi dawk li huma bħalissa iva imma fil-futur dawk l-anzjani ... Jien għandi 50 sena u forsi sa 20 sena oħra nkun ġo dar tal-anzjani wkoll. 

ONOR. MARIA DEGUARA: Because you know it. 

IĊ-CHAIRPERSON: Dan l-istess bħat-telephones u t-televisions. Għall-bidu l-anzjani ta’ dak iż-żmien kienu jgħidu dawn x’inhuma?! 

ONOR. MARIA DEGUARA: Min qiegħed hemm ġew minħabba l-COVID-19 ma setax jirpilja għax it was too short of a notice biex ngħallmuhom dawn l-affarijiet!  

IS-SUR MATTHEW VELLA: Naħseb xi ħaġa li rajna l-ġimgħa l-oħra għaliex ipprovajna proġett pilota hu li l-qraba jibdew jiltaqgħu mal-anzjani tagħhom minn wara l-perspex. Ipprovajnieha, immonitorjajnieha u rajna l-emozzjonijiet tagħhom. Ħafna drabi nitkellmu fuq liġijiet u fuq regulations f’dan is-settur imma l-esperjenza tan-nies għalija hija xi ħaġa kruċjali. U jekk ninsew dik qisna se nitkellmu bħalma nitkellmu fuq setturi oħrajn u jiġi kollox numri! U jien għalija dik hija perikoluża li nitkellmu fuq numri. Meta tara l-wiċċ ta’ dik l-anzjana jew ta’ dak l-anzjan wara ... 

ONOR. MARIA DEGUARA: Taraha titbissem anke jekk tkun bid-dementia. 

IS-SUR MATTHEW VELLA: Fl-aħħar mill-aħħar aħna l-aspett soċjali hu dak li jagħtik ...

ONOR. MARIA DEGUARA: Eżattament. Anke tfal b’diżabilità, jien fil-practice tiegħi ninduna, ġieli jkun hemm ġenituri jgħidulek li t-tfal huma uncontrollable imma mbagħad tarah dieħel fil-klinika u jgħidlek: Hi doctor! U jiġi bilqiegħda fuq ħoġrok, teżaminah fuqek u dan it-tifel qisu nagħġa. Ċerti tfal inkun naf min huma. Ikolli ċ-ċikkulata fil-kexxun u tgħidlu kemm hu tifel bravu u daqshekk. Jiġifieri ma nagħmel xejn speċjali imma qed ikollok kuntatt miegħu. Fil-fatt ġieli l-ġenituri jgħidulek li t-tifel m’għandu xejn imma ġabuh biex inkellmu ftit. Li qed nipprova ngħid hu li mhux kemm ngħidu li għandna nagħmlulhom il-video conferencing u daqshekk għax dik mhux se taħdem. You have to provide the service biex jien li ma naf xejn se tiġi fuqi u tgħidli li hawn it-tifla li tixtieq tkellimni. And I feel happy to see her. Toqgħodx tgħidli agħfas din il-buttuna jew il-buttuna l-oħra.   

IS-SUR MATTHEW VELLA: Li xi ħadd jiffaċilita l-affarijiet.

ONOR. MARIA DEGUARA: Eżatt. Dak kollox. Nirringrazzjakom għax-xogħol sabiħ li tagħmlu. I always say if you put the human aspect in all your work, it will be successful for sure. Naħseb li inti stajt tifhimni x’kont qiegħda ngħid għax fuq dawn l-affarijiet għandi l-esperjenza.  

IS-SUR MATTHEW VELLA: Bla dubju.

ONOR. MARIA DEGUARA: Jien ma nipprova nwaqqa’ xejn, anzi  li nibnu u nibqgħu nibnu huwa importanti għax meta nasal fl-età tagħhom nixtieq li xi ħaddieħor jaqbeż għalija! That is why I said this is very good work and keep it up.

IĊ-CHAIRPERSON: Nirringrazzja lil kull min ħa sehem f’din il-laqgħa tal-lum. Nirringrazzja wkoll lis-Sur Matthew Vella ta’ din il-preżentazzjoni interessanti u informattiva. Nirringrazzjakom.  

Fis-5.50 p.m. il-Kumitat aġġorna għal data u b’aġenda li għandhom jiġu komunikati aktar tard. 

